
Mūsa darbelē 

Šalta, tomsi, tonke līn, 

Dėinas ein kaskart trumpīn, 

Vakarā zars bus ėlgiausė, 

Be darbieliu nesėliausem. 

 

Vėrbalus sosėėiškuosem 

Kamė ožkavuotus, 

Pončekieliu prėsėnersem, 

Ka nešalto kuojės. 

 

Kas tamburka nosėtvierus 

Pruobīs nert bliuskelė, 

Gal kas marga šalikieli, 

Vo gal servetelė. 

 

Čiops Janina dekopaža 

Matiau, ana poikē daža. 

Vo, Linutė vels ėš vėlnu, 

Prėsėbuovīs ana pėlna. 

 

No, ėr aš jug nekiorksuosio, 

Nuosi nokabėnus, 

Nelingousio, nespuoksuosio, 

Baise nosėmėnus. 

 

Jimsious ėr dekopaža 

Maliavuosio stuotka maža, 

Ka toriečiuo aš paruodīt, 

Kū padėrbus – pasėkuolīt. 

 

Vėina dėina mums paruodė,  

Kū padėrbtė gal ėš muolė, 

Poudu, vazū, torielkieliu, 

ciekavniausiu dalīkieliu. 

 

Davė loita muolė grīna,  

Lėipė ėškuočiuot ī blīna. 

Bus torielka, piaustiem skīlės, 

Diesem kiaušius par Velīkas. 

 

Paveizietė nuognē kėrb: 

Kou Vandutė tėnās dėrb; 

Belėpdonti didili kiuocio, 

Gal ėš anuo vaišins ciuocė. 

 

Sosėkaupusi mūs Ada, 

Lėpda ėš muolė, kāp be žada, 



Dėrb ė Vilma, ė Danutė 

Vėsuoms patink če pabūtė. 

 

Pakol galem, pakol jodam,  

Lėguom vės nepasėdoudam, 

Nier nie kumet mums liūdietė, 

Darba, žmuonis rek mīlietė. 

